
謝先生女僕餐廳文化研究中心訪問  

 

謝：  很高興你百忙中抽空去接受我的訪問，不如你先自我介紹一下... 

WARU： Hello，我叫小壞，已經做左三年女僕，而家踏入第四年。我入過兩間Maid 

Cafe，去過一次台北嘅Maid Cafe做限定女僕。我覺得自己係一個比較多野講嘅女僕XD 

  

謝：  你在做女僕之前，覺得女僕Cafe是什麼?有先當過「大小姐」嗎? 又有什麼吸引你做女僕? 

WARU： 做女僕之前，我覺得女僕Cafe只係一間有特別制服嘅普通Cafe，一間可以著靚裙返工嘅Caf

e 

 

做女僕之前我係有去過Maid Cafe做大小姐，第一次上Maid 

Cafe個時同我完先嘅想法好唔同，我個次先知原來女僕要施魔法，要主動帶起話題傾計，

要同人玩遊戲。 

 

最吸引我成為女僕當然係套制服啦XD，都冇咩邊份工可以著噤靚嘅裙。其次係女僕嘅治癒

能力，我自己係一個好多野講同鍾意幫人嘅人，做女僕可以同唔同嘅人傾計，都可以令人

暫時忘卻生活上嘅煩惱。 

  

謝： 香港咁多間女僕Cafe, 咁你係決定做女僕時走去應徵曬咁多間女僕Cafe , 定係選定一間去in? 

如果係後者，又點有咩因素令你選佢? 

WARU： 我當時就只係揀左一間去in，個時身邊都有一啲做緊女僕Cafe嘅朋友，都有問一啲意見我

應該點揀。我當時最後揀左A.T，因為A.T係一間比較耐嘅Maid Cafe 

同埋女僕感比較重嘅Cafe ，覺得A.T好重視女僕俾人嘅感覺同能力。都好慶幸自己揀左一

間in就in到～ 

  

謝： 所以有現役女僕的意見，對你都有一定影響，對嗎?當了女僕3年多，如果今天有朋友問你

，應該「我全都要」定「選心目中一間」去in ，你會點俾意見? 

WARU： 有其他女僕俾意見我，但本身一早就有三間心水嘅 

  

謝： 爆唔爆得邊3間? 

WARU： AT、Maidplanet、dreamy home 

  

謝： 咁你3間都同時報名? 網上? 

WARU： 冇呀 最後網上報左一間only 

  

謝： 咁即係一報就有面試? 

WARU： 係 因為個時噤啱AT請人 

諗返起都覺得自己好勇XD完全冇諗過in唔到下一步係點 

謝： 咁那時候要in幾多次，你又點去準備個interview? 

In mp同 dh囉 ~ 你都有ranking了 

WARU： in 一次 

我當時都有問下啲現役女僕會問啲咩問題 噤都會諗下點答 

但其實都唔算有準備啲咩 

都只係即場爆肚 什至連個日嘅衣著我都著得好地球人 而家諗返起都唔明自己點解會噤著 

好彩in一次就入左 無後顧之憂 

  

謝： 有冇印象係幾多人in你? 

係咩職位?有冇咩深刻的問題同答案，你覺得3年幾前的你有咩吸引到at而請你? 

WARU： 一個人，AT女僕長 

深刻嘅問題：化妝化多啲 我都唔知 可能個陣太懵盛盛 

或者係我想做女僕嘅原因符合，我想做一個同大家傾計大家會開心嘅女僕，想大家笑住返

屋企嘅女僕 

  

謝： 跳返遠少少，咁3年幾的你做緊管理層的職位吧。 

要負責in人嗎? 

WARU： 我就冇負責in人，因為我嘅要求同其他管理員嘅要求大相徑庭哈哈，我主要係負責緊急應

變嘅野，例如打風落雨開唔開個啲，同埋對外宣傳，因為我長期都唔係香港。 

其實我都有時幾悔恨自己唔係香港 

好多野自己其實幫到變左幫唔到 

  

謝： 但會唔會都有D野係可以參考? 做定功課? 

WARU： 大家會有唔同標準唔同期望，什至連我自己就有一個程序去教人 

所以我每次教嘅方式都有9成相似培訓都有唔同嘅想法同行動 

  

謝： 如果有一個人想去做女僕，佢收到面試安排，有冇功課係要做咗先? 

你好似有少少覺得唔好太「地球人」穿著? 

WARU： 我覺得有嘅，衣著真係好緊要XD因為始終都係first 

impression，第二件事係要有少少自信，唔好太緊張，因為做女僕始終要學識主動打去話題

，太過怕醜會有影響。第三係諗清楚自己想做一個點樣嘅女僕，因為要做女僕唔只係著女

僕裝，而係好靠個人嘅特色同魅力 

  

謝： 衣著你覺得著咩好? 好似TORU (小林家S #1) 咁穿女僕著去「踩場」? 

(笑) 

WARU： 噤又唔好XD有啲太誇張 著一啲可以突顯到你風格嘅衣服（？ 好似暗黑風/可愛風個啲 

謝： 以你為例子，你今時今日再in AT 的話，會打算穿什麼? 

WARU： 我會著返啲pink pink 野 

因為我嘅代表色係粉紅色 

會著啲可愛啲嘅裙 

  

謝： 面對陌生人，要開話題都幾難唔緊張，你覺得可以點做? 

WARU： 我通常會問佢地係唔係啱啱放工呀，有冇去過類似Cafe，鍾意做啲咩呢類問題 

雖然好無聊，但其實大家會行出一步，突破心理關卡 

  

謝： 在你眼中，你覺得一間好的 Maid Cafe 有什麼是必須的? 

WARU： 服務質素同食物質素，呢兩樣對我嚟講可以話係缺一不可，唔可以好好服務但野食難食或者

cp 值唔好，都唔可以野食好食但冇服務 

服務講緊嘅係要多互動少放置 

食物飲品要睇得又食得 

  

謝： 在咁多年的女僕生涯中，有冇咩難忘的事? 開心的事? 唔開心的事? 

WARU： 難忘嘅事一定係生日，雖然做左幾年女僕，但得第一年個陣有搞過生誕，無諗過會噤多人嚟

祝福，食左人生最多個生日蛋糕嘅生日，收到最多生日禮物嘅一個生日。好記得仲有個主人

親手整左個蛋糕，好感動。 

 

開心嘅事一定係有主人會突登嚟探我，有主人會覺得我係一個好嘅傾訴對象。更重要係識到

一班好好嘅朋友仔。 

 

唔開心嘅事都唔少，但過左去就算了，人生總會遇到唔如意唔開心嘅事，可能發生當刻真係

會好唔開心好嬲，但到之後冷靜諗返其實都唔係噤需要在意，或者可能係人生唔同階段會有

唔同嘅想法同感受以致當時有噤嘅選擇。 

  

謝： 你覺得香港的女僕 Cafe 同台灣的女僕 Cafe 有冇咩分別? 

WARU： 我覺得台灣 Maid Cafe 同香港 Maid Cafe 唔同嘅地方： 

1.互動性 

我覺得香港 Maid Cafe 互動性比較大，台灣 Maid Cafe 客嘅流動性好大，所以同到幾檯客

傾計其實已經好好，相反，香港 Maid Cafe 客量冇噤多，Maid 有多啲時間同主人交流/玩遊

戲 

 

2.餐點 

我覺得台灣 Maid Cafe 都比較著重餐點品質同設計，可能因為佢地經營模式偏著重係餐飲而

非女僕身上。希望香港女僕 Cafe 餐飲可以安排得好一點。 

謝： 之後你有咩發展/打算? 

WARU： 其實都未知... 

有諗過試下 in 台北嘅 Maid Cafe 

但課業最近極繁重 

有諗過退圈  但又唔捨得 

隨緣啦 

  

謝： 調轉有冇咩問題想問返我? 

WARU： 對於你嚟講，餐飲同女僕會希望點安排？想要平衡定偏重一邊？ 

謝： 對於我來說，女僕 Cafe 最基本是一間主題餐廳，以合理的價錢，得到一定質素、質量的食

物是基本要求。所以我會期望在女僕 Cafe 會有主菜、甜點、飲料，而不是吃不飽又或者食

物根本放不入口。 

 

在基本上，應該就是服務和環境，服務方面，可以給予「主人」個性化的體驗，例如知道「主

人」喜好，於是女僕會在蛋包飯畫上「主人」喜歡的角色等等；環境應該要就一個安心的環

境，亦包括與現實世界不同的世界觀，令「主人」離開「現實」，可以暫時忘記世事。 

 

所以沒有所謂那個重要，而是應該互相配合，例如因應女僕 Cafe 的主題，推出特別的餐點。 

 

很感謝你今次接受訪問，希望你在台灣的學業會順利，期待你再以女僕的身份活躍。 

 


